
IURRETAKO 
JAIAK 2025



IRAILAK 20
11:00 Sortzaile feministen 
azoka, plazan.
(Euria eginez gero, plazako 
aterpeak aprobetxatuz, 
mantendu egingo litzateke)

IRAILAK 26
17:30 Porrotx eta Marimotots 
Ostirala iritsi da ikuskizuna 
plazan. (Euria eginez gero, 
Maiztegiko frontoian).

21:00 Rewinders Askondon.

IRAILAK 27
8:30 Iurretako XIV. Mendi 
Martxa plazatik.

8:15 Ahari Iurreta bizikleta 
martxa Askondotik.

12:30 Pintxo txapelketa 
dantzari plazan, Aburrecalles 
txarangak alaituta.

14:00 Jubilatuen bazkaria 
Askondon.

Jarraian, Uribesalgo 
soinujoleagaz erromeria.

16:30 Umeentzako bizikleta 
ginkana plazan.

18:30 Olaburu eskolako 
partiduak Kepa Arroitajauregi 
frontoian.

Ondoren, emakumezkoen 
gomazko paleta partidua 
eta Bizkaiko nagusien lehen 
mailako txapelketako partidua.

20:00 Durangoko orfeoiaren 
kontzertua elizan.

22:00 Kontzertua Askondon: 
Juego de Damas Band.

22.30 Kontzertuak plazan:
Against You, Ganibet eta Tatxers.

Ondoren DJ Guate-K.

IRAILAK 28
7:00 Dultzaineroak plazatik.

9:30/11:30 Indarpaken 
X. urteurrena: ume eta 
gazteentzako ekintzak
plazan.

Eguerdian bazkaria Askondon.
Tiketak salgai.

11:45-12:00 Palestinaren 
aldeko elkarretaratzea Montoian.

12:00 Jaien hasiera Montoitik.

Ondoren kalejira dultzaineroek 
alaituta.

14:30 Gazte bazkaria plazan.

18:30 Ohiturazko Doniel Atxa.

Jarraian lurretako dantzarien 
azken entsegua.

22:30 Zutik erromeria plazan.

IRAILAK 29
11:00 Dantzari eta agintarien 
kalejira Montoitik plazara.

12:30 Iurretako dantzariak.

Ondoren Igel txapelketa plazan.

18:30 Iurretako dantzariak.

Ondoren, kantu ta dantza
Mirari Azkune eta Gorka Valdesegaz.

URRIAK 1
19:00 Bakarrizketa saioa 
plazan:
Asier Galarza, Esti Curiel  
eta Manex Astigarraga.

URRIAK 2
18:00 Bingotonbola 
intergenerazionala eta 
txokolatada Askondon.

URRIAK 3
17:00 - 19:00 Ume jolasak eta 
Maiztegiko ikasleen dantza 
erakustaldia plazan.

19:30 El Reciclador dantzari 
plazan.

Iluntzean Tortilla txapelketa 
kaskoan.

20:30 Tortillen aurkezpena.

IURRETAKO 
JAIAK 2025

21:00 Kontzertua Askondon: 
Alarma Morea.

22:30 Bertso saioa:
Amets Arzallus, Maialen Lujanbio, 
Nerea Ibarzabal, Unai Iturriaga. 
Gai Jartzailea: Ainhoa Urien. Kepa 
Arroitajauregi frontoian.

23:59 Oilar Baltzak erromeria 
plazan.

Ondoren  
Malakias MX3 eta DJ Rekal.

U R R IA K  4
MOZORRO EGUNA: ZIRKUA

12:30 Poteoa.

14:30 Marmitako txapelketa 
Askondon.

Ondoren, herri bazkaria.

16:30 Kuadrilla ikuskizuna 
Askondon.

18:00 Sakatu elektrotxaranga.

21:00-22:00 Luhartz erromeria 
plazan.

22:45 Luhartz erromeria. 

Ondoren,
MJ Totozer.

U R R IA K  5
11:00-14:00 XXV. Nekazaritza 
eta Artisautza Azoka Olaburun.

11:00 Dantzari eta agintarien 
kalejira Montoitik plazara.

12:30 lurretako dantzariak.

Ondoren, Harrijasotzaile 
gazteen erakustaldia:
Izadi Agirre, Aritz Abendibar, Izei 
Abendibar eta Unai Burgaña.

18:00 Dantza ikuskizuna. 
lurretako dantzariak eta talde 
gonbidatua: Lurra Dantza 
Taldea (Urretxu).

Ondoren, jaietako errifen 
zozketa.

20:00 Herri afaria plazan.

20:30 Erromeria Lorratz 
taldeagaz.

22:00 Jaien amaiera ohiturazko 
bertsoak kantatuta.

GOIENA

IURRETA Doniel Atxa
Iurretako jaiak Doniel Altxa jasota hasiko dituzte. Ondoren, dantzariek azken entsegua egingo dute.
Iurretako plazan, 18:30ean

A. Basauri IURRETA
Jai giro usaina igartzen da Iu-
rretako kaleetan. Dagoeneko 
hasi dute atzerako kontaketa 
sanmigeletan murgiltzeko. Ohi-
turari eutsita, Montoitik jaur-
titako txupinazoagaz emango 
diete ondoetorria jaiei, irailaren 
28an. Hala ere, asteburuan ha-
siko dira motorrak berotzen; 
emakume sortzaileen azoka an-
tolatu dute zapaturako, plazan.

Herriko hainbat elkarte eta 
eragile batzen duen jai batzordeak 
azken urteetako bideari jarraitu-
ta osatu du egitaraua. Hartara, 
irailaren 26tik urriaren 5era kul-
tur eskaintza zabala izango dute 
Iurretan. Tradizio handiko eki-
taldiek aurten ere ez dute hutsik 
egingo: Porrotx eta Marimotots 
pailazoek, bertso jaialdiak, neka-
zaritza azokak, Iurretako mendi 
martxak, Ahari bizikleta martxak 
eta Iurretako dantzarien saioak, 
besteak beste. Kontzertuak irai-
laren 26an eta urriaren 3an izan-
go dira. Iruñeko Against You eta 
Tatxers taldeak igoko dira plaza-
ko oholtza gainera. Ganibet talde 
gasteiztarrak eta Zumarragako 
Alarma Moreak ere joko dute 
sanmigeletan. Luhartz, Oilar Bal-

tzak eta Lorratz plaza taldeek, 
eta DJ Rekalek eta Malakias MX3-k 
osatuko dute musika eskaintza.

Kuadrillen ikuskizuna
Aurten kuadrillen ikuskizuna 
ere egingo dute mozorro egu-
nean. Horixe da jai batzordeak 
iragarri duen nobedade nagu-
sia. Urriaren 4an, herria zirku 
bihurtuko dute eta horren ba-
rruan Jai batzordeak gonbit 
egin die kuadrillei abesti bat 
aukeratu eta ikuskizun bat 
prestatzera, denen artean "Iu-
rretako Zirkua sortu ahal iza-
teko". Horrez gainera, pintxo 
lehiaketa ere egingo dute, lehe-
nengoz, eta Durangoko Orfeoiak 
kontzertua emango du. 

Sanmigelei ondoetorria egi-
teagaz batera, Palestinagazko 
elkartasuna adieraziko dute 
Iurretan. Montoitik txapliguak 
jaurti baino lehenago, Palesti-
naren aldeko elkarretaratzera 
deitu du jai batzordeak, 11:45ean. 
Bestalde, Jai batzordeak esan 
du jaietan ez duela inolako 
eraso sexista, homofobo edo 
arrazistarik onartuko, eta jaie-
tarako protokoloa landuko 
dutela.

Iurretak Oktoberfest jaialdiaren itxura hartu zuen iazko mozorro egunean.

Iurretan prest daude 
sanmigelei aurre egiteko 
Sortzaile feministen azoka egingo dute zapatuan, motorrak berotzeko. Nobedade 
legez, jai batzordeak kuadrillen ikuskizuna antolatu du mozorro egunerako; aurten, 
zirkua da aukeratutako gaia. Jaiek irailaren 26tik urriaren 5era iraungo dute

M.Z. IURRETA
Egun batzuk baino ez dira falta 
eskualdeko mendizale askoren 
egutegian markatuta dagoen 
urteroko zita horietariko batera 
heltzeko. Irailaren 27an, Iurre-
tako San Migel jaien atarian, 
Iurretako XIV. Mendi Martxa 
egingo da. Beste urte batez, men-
dizale mordo bat Mugarra men-
diaren altzotik eta Aramotz 
mendilerrotik zehar ibiliko dira.

Aurten ere, Zaldai Mendi Tal-
deko kideek hiru ibilbide anto-
latu dituzte: txiki martxa, mar-
txa laburra eta luzea. Txiki 
martxa 4 kilometroko ibilbidea 
da, Garaizar eta Bereziganetik. 
Antolatzaileek jakinarazi dute-
nez, etxeko txikienek egiteko 
moduko ibilbide erraza da, la-
gunduta. Martxa laburrak 14,2 
kilometro ditu, eta 620 metroko 
desnibel positiboa. Martxa hau 
Mugarra mendiaren altzotik 
pasatuko da. Martxa luzeak 24,5 
kilometro ditu, eta 1.600 metro-
ko desnibel positiboa. Mugarra 
mendiaren magaletik pasatzeaz 
gainera, Aramotz mendilerrotik 
ere pasatuko da; tartean, Arta-
tzaganetik eta Leunganetik. 
Antolatzaileek ohartarazi dute-

nez, ibilbide luzeko mendizaleak 
11:00ak baino lehenago pasatu 
beharko dira Katazkatik. Geroa-
go igarotzen direnek ezingo dute 
ibilbide luzea egin, eta laburra 
egin beharko dute. 

Izen emateak eta ordutegia
Izen ematea aurretiaz egiteko 
aukera egongo da; irailaren 25eko 
23:30era arte, www.kirolprobak.
com webgunearen bitartez egin 
ahal izango da, 12 euro ordain-
duta. Txiki martxako parte har-
tzaileek ere webgune berean 
egin ahal izango dute izen ema-
tea, 5 euro ordainduta. 

Bestalde, azken orduan ani-
matzen direnek ere aukera izan-
go dute egunean bertan izena 
emateko, martxaren irteera 
bakoitza baino ordubete lehe-
nago. Kasu horretan, martxa 
laburrak eta luzeak 15 euroko 
prezioa izango dute, eta Txiki 
martxak 8 eurokoa. 

Ordutegiei dagokienez, ibil-
bide laburraren eta luzearen 
irteera 08:30ean izango da; Iu-
rretako plazatik irtengo dira. 
Txiki martxa ere toki berean 
hasiko da, ordubete geroago, 
09:30ean. 

Iurretako mendi martxako argazki bat. ZALDAI.EUS

Iurretako mendi martxa, 
urteroko zita preziatua
Zaldai Mendi Taldeak Iurretako XIV. Mendi Martxa antolatu du irailaren 27rako. Aurten hiru 
ibilbideren artean aukeratu ahal izango da: Txiki martxa (4 km), martxa laburra (14, 2 km eta 
620 metroko desnibela) eta martxa luzea (24,5 km eta 1.600 metroko desnibela)



18      IURRETAKO JAIAK 2025 BARIKUA  2025-09-19  ANBOTO ASTEKARIA

Aritz Maldonado IURRETA
Saioa Aginako ilustratzaile gas-
teiztarraren irudiak iragarriko 
ditu Iurretako aurtengo San Mi-
gel jaiak. Irudi koloretsu bat pro-
posatu du, bere estiloagaz lerra-
tua, plaza koloretsu eta jendetsu 
bat irudikatzen duena. Aginakok 
2021ean ekin zion ilustratzaile 
ibilbideari, eta teknika tradizio-
nalak eta digitalak uztartzen ditu. 
Besteak beste, 2024an Mazoka 
marrazki azokaren beka jaso zuen, 
eta aurtengo Gasteizko Inaute-
rietako kartela egin du. Oraintsu, 
bere lanetariko bat 16. Catálogo 
Iberoamérica Ilustra-rako auke-
ratu dute. Hemeretzi herrialde-
tako 682 ilustratzailek parte har-
tu dute bertan, eta gasteiztarraren 
lanak aipamen berezia jaso du 
erakusten duen "sentsibilitate 
estetiko eta indar narratiboagai-
tik". Saioa Aginako gasteiztarra-
ren lanaz gainera, María José de 
Telleriaren (Argentina), Paula 
Bustamanteren (Txile), eta Rocío 
Katzen (Argentina) lanek jaso 
dituzte aipamen bereziak; Ar-
mando Fonseca mexikarrak era-
man du sari nagusia.
Pozik zaude Iberoamérica Ilustra-
rako hautaketagaz?

Bai, oso pozik! Iberoamérica Ilus-
tran irabazle bat eta lau bat 
aipamen berezi egoten dira, eta, 
horrez gainera, 30 bat ilustra-
tzaileren lanak sartzen dituzte 
katalogoan. Orain urte bi nire 
lan bat katalogorako hautatu 
zuten eta aurten aipamen bere-
zien artean egon da. Niretzat, 
ilustratzaile legez, nire lana 
Euskal Herritik eta Espainiatik 
kanpora ezagutarazteko aukera 
da, eta, gainera, nire lanari egin-
dako aitortza bat ere bada, feed-
back berezi bat. Azken finean, 
aitortza bat da egiten dudanari; 
zelanbait esateko, bide onetik 
noa bat. Ilustrazioaren munduan 
dabiltzan editoreek eta beste 

profesionalek zure lana ezagu-
tzeko modu bat ere bada; era-
kusleiho handi bat da.  
Iurretako jaietara etorrita, kartelean 
zure estiloa antzeman daiteke, ko-
loreen erabileran, batez ere. Eza-
gutzen dituzu Iurretako San Mige-
lak? Zerk inspiratu zaitu?
Jai batzordeko Maitanegaz egon 
naiz hartu-emanetan. Ez ditut 
Iurretako jaiak ezagutzen, eta 
berarentzat eta Jai Batzordearen-
tzat jaiak zer diren galdetu nien: 
zer egiten den, norentzat egiten 
diren, zer den garrantzitsua eu-
rentzat, zer gustatuko litzaiekeen 
kartelean agertzea... ohiko gal-
derak. Berak esandakoagaz eta 
nik neure aldetik topatutako 

irudiekin, beste urteetako pro-
grama eta kartelak ikusita ekin 
nion lanari. Badakit garrantzitsua 
dela Abadetxea ere, adibidez. 
Bertan leiho batzuk daude mar-
gotuta, koloreekin, eta niri ere 
asko gustatzen zait lanak kolore 
lauekin abiatzea. Askotan, seri-
grafia eta visografia kontuetara-
ko egiten ditut lanak; teknika 
hauekin koloreak nahastu egiten 
dira. Adibidez, kolore bi erabili-
ta hirugarren bat atera daiteke; 
urdina eta horia erabilita, berdea 
lortu dezakegu. Hori nire irudie-
tarako aprobetxatzen dut. Tekni-
ka horiek erabiltzea asko gustatzen 
zait, eta, modu horretara, CMYK 
hartu nuen; zian, magenta eta Saioa Aginako. 

"Kolorea oso presente 
dago nire lanetan, beti"
SAIOA AGINAKO  ILUSTRATZAILEA
Saioa Aginakok eginiko kartelak irudikatzen ditu aurtengo San Migel jaiak; jai 
batzordeko kideek jaiak zelan ikusten dituzten irudikatzea izan du erronka nagusi

horia hartu nituen, eta nahaste 
horietatik inspiratu nintzen.
Erronka handia suposatzen dizu 
ezagutzen ez duzun zerbait ma-
rrazteak?
Hasieran, eskatu zidatenean, gal-
dera horiek nituen buruan. Jaiak 
ezaguten ez nituenez, beldur mo-
duko bat nuen. Dena dela, erronka 
legez hartzen dut; lana ondo egiteaz 
gainera, bezeroak gura duena iru-
dikatzeko gogoa ere izaten dut.
Denboragaz ohitu zara horretara?
Egia esateko, ohikoa da. Ez duzu 
zertan ezagutu eskatzen dizuten 
dena, baina ilustratzaile legez 
badut jakin-min hori, gerturatze-
ko gogo eta lan hori, irudikatu 
gura duzun mundu horretara 
ahalik eta gehien hurreratzeko.  
Koloreez gainera, natura ere bada 
zure lanen ardatzetariko bat.
Gai gehiago ere gustatzen zait 
jorratzea, baina natura beti dut 
presente, oso gertuko sentitzen 
dudalako neure egunerokotasu-
nean. Egiten ditudan irudietan 
beti ditut presente elkarbizitza 
natura eta elkarzaintza. Horieta-
ko zerbait beti sumatzen da nire 
lanetan.
Ez dituzu Iurretako jaiak ezagutzen, 
baina baduzu asmorik etortzeko?

Gonbidatu naute eta gustatuko 
litzaidake joatea, baina lana dela-eta 
ez dakit joan ahal izango naizen. 
Lan bi bidali dizkidate oraintsu 
eta irailaren amaierarako amaitu 
behar ditut. Lanak entregatzeko 
data hurbildu ahala urduri ipintzen 
naiz eta momentuan bertan iku-
siko dut. Baina gustatuko litzai-
dake, bai jaiak ezagutzeko eta 
baita Jai Batzordeko kideak eza-
gutzeko ere.
Kartel lehiaketetan parte hartu izan 
duzu. Azken urteetan eztabaida pla-
zaratu da adimen artifizialagaz egin-
dako kartelak aurkeztu dituztelako. 
Zelan ikusten duzu honen eragina 
ilustrazioan, edo zer suposatzen dizu 
zuri horrek sortzaile legez?
Inpotentzia moduko bat eragiten 
dit, eta amorrua ere bai. Adimen 
artifizial generatiboak orain arte 
sortzaileek Interneten ipinitako 
materiala lapurtzen du. Informa-
zio hori du eta irudiak errepika-
tzeko gai da. Nire ustez, garran-
tzitsua da horrelako lehiaketetan 
epaimahai kritiko bat egotea, arte 
bisualaren edo artearen inguruan 
ezagutza edo sentsibilitate minimo 
bat duena; begirada kritiko bat 
izatea eta artearen eta kulturaren 
munduagaz hartu-eman bat izatea.Saioa Aginako. 

"ILUSTRATZAILE 
LEGEZ, JAKIN-MINA 
DUT IRUDIKATZEN  
DEN MUNDURA 
HURRERATZEKO"

"GARRANTZITSUA  
DA KARTEL 
LEHIAKETETAN 
EPAIMAHAI KRITIKO 
BAT EGOTEA"

Iurretako 2025eko jaietako kartela.

M.Z. IURRETA
Iurretako Jai Batzordeak, AN-
BOTOgaz elkarlanean, jaietako 
argazki lehiaketa antolatu du, 
lehenengoz. Herriko jaietako 
argazkirik berezienak aukera-
tzeko lehiaketa izango da eta 
bertan parte hartu gura dutenek 
www.anboto.org atarian ipini 
beharko dituzte argazkiak, lehia-
ketarako beren-beregi sorturiko 
atal berezian. 

Jai batzordeko kideek jakina-
razi dutenez, argazki lehiaketak 
sari bi izango ditu. Bata epai-
mahai batek erabakiko du, eta 
bestea publikoak, botoen bitar-
tez. Hauek dira sariak: Larrina-
gatxu jatetxean lagun birentza-
ko menu berezia eta Ikuspegi 
jatetxean lagun birentzako egu-
neko menua. 

Oinarriei dagokienez, parte 
hartzaileek honako hauek kon-
tuan hartu behar dituzte: argaz-
kiak 2025eko irailaren 28tik 
urriaren 5era bitartean atera-
takoak izan beharko dira, parte 
hartzaile bakoitzak hiru argaz-
ki aurkeztu ditzake gehienez, 
mezu iraingarriak dituzten eta 
genero ikuspegia errespetatzen 
ez dituzten argazkiak ez dira 

onartuko, eta inteligentzia arti-
fizialagaz egindako argazkiak 
ere baztertu egingo dira.

Epeak
Jaietako argazki lehiaketan par-
te hartzeko epea 2025eko iraila-
ren 28tik urriaren 9ra artekoa 
izango da. Denbora tarte horre-
tan, parte hartzaileek www.
anboto.org webgunean ipini 
beharko dituzte argazkiak. 

Webgune bidezko bozketa hu-
rrengo egunean hasiko da, urria-
ren 10ean. Eta herritarrek urria-
ren 16ra bitartean aukeratu ahal 
izango dute euren argazkirik 
gustukoena, haren alde botoa 
emanda. 

Jaietako lehenengo argazki 
lehiaketa honetako irabazleen 
berri urriaren 17an emango dute, 
www.anboto.org atariaren bi-
tartez. 

Iurretako jaietako argazki bat. 

Jaietako argazki bereziak 
saritzeko lehiaketa
Iurretako Jai Batzordeak argazki lehiaketa antolatu du, lehenengoz. Lehiaketa hau 
ANBOTOgaz elkarlanean antolatu du. Bertan parte hartu gura dutenek www.anboto.
org atarian ipini beharko dituzte argazkiak, irailaren 28tik urriaren 9ra bitartean

LEHIAKETAK 
IRAILAREN 28TIK 
URRIAREN 9RA ARTE 
EGINDAKO ARGAZKIAK 
BATUKO DITU


